
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 20/2009 – Woensdag 17 Junie 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Kerke ontsteld oor Vader van die Nasie se beweerde uitlatings 

2Nuwe span neem CCN-leisels 

2Kinders is ook arm 

2Steun asseblief ‘n Basiese Inkomste Toelaag 

2Kerke soek skakeling met regering 

2Ons bid vir die wêreld 

3Sondag Onder die Kameelboom 

3Leonard soek ‘n dominee 

4Giggel 




	
	Hulle verjaar!
· Jossie Koekemoer (Windhoek-Oos): Vrydag 19 Junie; 061-231045; hmkoekemoer@webmail.co.za 
· J’Odia Theron (Sinodale Kantoor): Dinsdag 23 Junie; 061-374350; fin@ngkn.com.na 
Beroepe nuus
· Prop Hector Jooste het die beroep na Otjiwarongo aanvaar. Hy word DV hierdie naweek dáár bevestig. 



Kerke ontsteld oor Vader van die Nasie se beweerde uitlatings TC "Kerke ontsteld oor Vader van die Nasie se beweerde uitlatings" \f C \l "1" 
· Clem Marais
Die Algemene Jaarvergadering van die Namibiese Raad van Kerke (CCN) het met groot ontsteltenis kennis geneem van berigte in plaaslike koerante waarvolgens die Stigterspresident, dr Sam Nujoma, neerhalende en selfs dreigende opmerkings sou maak teenoor onder meer kerke. In die jongste voorval sou veral die Duitse Evangeliese Lutherse Kerk en haar lidmate na wat berig word in dr Nujoma se visier wees. Die Raad van Kerke het opdrag gegee dat ’n deputasie van kerkleiers die Stigterspresident as ’n saak van dringendheid moet ontmoet ten einde hierdie beriggewing met hom op te neem.

Ondertussen het Schalk Pienaar, Voorsitter van die Namibiese Moderamen, sy teleurstelling uitgespreek oor die feit dat die Afrikaanse pers skynbaar geen publisiteit verleen het aan ’n verklaring van die NGKN ná ’n voorval verlede maand waartydens Dr Nujoma óók na wat berig word slegs enkele kerke in Namibië sou erken. Dit is nie die eerste keer dat sodanige beriggewing in die media verskyn het nie.


Ter wille van die rekord publiseer Feldmuis weer die volledige teks van dáárdie verklaring.

In antwoord op individue se subjektiewe uitsprake en veroordelings van kerke en hulle rol in die samelewing, getuig die NGKN dat enige Kerk haarself deurlopend moet toets aan die Woord van God; of sy op hierdie stadium en enige ander stadium van die geskiedenis beantwoord aan die rol en vereistes wat vir kerk gestel word. Individue kan nie sê wanneer enige kerk ware kerk is, of nie. 

Die minste waaraan die NGKN haarself dus op hierdie stadium kan en moet toets, is of sy op die voetspore van Jesus die land en sy mense tot voordeel is deur te preek, te leer en te genees (Mat.4:23). Om mense voortdurend voor die keuse te bring van wie Jesus vir hulle is, om hulle te help verstaan wat beteken dit om Hom te volg, en om holisties genesing te bring. Hierdie taak is t.o.v. van elkeen en van almal. M.a.w. die kerk het nie ’n keuse wie sy hiermee bedien nie. Hoe meer die kerk hieraan beantwoord, hoe minder hoef dit nodig te wees dat daar negatiewe goed oor die kerk gesê word en hoe minder hoef die kerk haar te steur aan individue.


Die NGKN het waardering vir die rol wat oud-president Nujoma in die land se geskiedenis gespeel het en steeds speel. Ons aanvaar ook dat as daar van hom gepraat word as die “Vader van die Nasie”, dit nie bepaalde geloofsgemeenskappe, bevolkingsgroepe of individue uitsluit nie. Juis die teendeel. Ons aanvaar ook die konteks waaruit hy oor kerkwees in die land praat (nl die invloei van allerlei geloofsgroepe wat aanspraak maak op kerk-wees in die land, asook die rol wat kerke in die voor-onafhanklikheidsfase van die land gespeel het). Inderdaad was die rol wat die NG Kerk op daardie stadium gespeel het, nie noodwendig tóé altyd tot voordeel van al die mense van die land nie. Dit het ons by herhaling bely as ’n vergryp aan ons roeping as kerk. 


Teen hierdie agtergrond vind ons dit ongelukkig dat daar steeds voortgaande negatiewe retoriek voorkom. Dit bevorder ons insiens nie positiewe nasiebou en versoening in die samelewing nie. Ons bedoeling met hierdie verklaring is om ons steun te demonstreer aan die oproepe tot versoening en verdraagsaamheid deur sy Edele President Pohamba.
Na inhoud
Nuwe span neem CCN-leisels TC "Nuwe span neem CCN-leisels" \f C \l "1" 
Biskop Zephania Kameeta het vandeesweek die leisels opgeneem as die nuwe President van die Namibiese Raad van Kerke (CCN). Hy is tans die leier in die Evangeliese Lutherse Kerk in die Republiek van Namibië (ELCRN). Die adjunk-president vir die komende jaar is Ds Cornelia Nel van die Metodiste Kerk terwyl Vader Lukas Katenda (Anglikaanse Kerk) die alternatiewe adjunk-president is. Nuwe lede is ook tot die Uitvoerende Komitee verkies. Hulle is me Erika von Wietersheim (Duits Lutherse Kerk), Pastor M Hamukuaya (Evangeliese Lutherse Kerk in Namibië – ELCIN), dr Henry Platt (VGK Namibië) en ds Eugen Beukes (Rynse Kerk).  Ds Clem Marais (NGKN) en Vader J Bostander (Roomse Katolieke Kerk) voltooi volgende jaar hulle laaste jaar as lede van die Uitvoerende Komitee.
Na inhoud
Kinders is ook arm TC "Kinders is ook arm" \f C \l "1" 
“Ons onderneem om spesifiek die armmoede wat deur kinders en jongmense ervaar word te erken wanneer ons oor die verskynsel van armmoede in Namibië praat.” Só sê die Algemene Jaarvergadering van die Namibiese Raad van Kerke (CCN) in ’n resolusie wat eenparig aanvaar is. Die CCN wil sy bediening aan wees en weerbare kinders versterk deur ’n noue samewerking met die Church Alliance for Orphens (CAFO). Die Trustees van CAFO is spesifiek gevra om internasionale finansiële steun te werf vir hierdie bediening.

In ’n praktiese stap voorwaarts het die CCN besluit om ’n Tegniese Advieskomitee aan te wys om te help met die implementering van ’n effektiewe plan met betrekking tot bediening aan wees en weerbare kinders. Die rol wat MIV/VIGS speel sowel as die breë strategiese plan van die CCN sal as riglyn dien.
Na inhoud
Steun asseblief ‘n Basiese Inkomste Toelaag TC "Steun asseblief ‘n Basiese Inkomste Toelaag" \f C \l "1"  
Lidkerke van die Namibiese Raad van Kerke (CCN) word aangemoedig om aktief mee te werk aan pogings om ’n loodsprojek vir ’n Basiese Inkomste Toelaag (BIG) in Namibië voort te sit en uit te brei. Die CCN het kennis geneem van ’n evalueringsverslag van die projek wat in April 2009 verskyn het, en wat die positiewe uitkomste van die projek aantoon.

Die CCN (en daarmee dus ook die lidkerke van die Raad) is saam met NANGOF, NANASO en die NUNW vennote in die BIG-koalisie wat verantwoordelik is vir die loodprojek wat in die Omitara-omgewing aan die gang is. Een van die Raad se lidkerke, die Evangeliese Lutherse Kerk in die Republiek van Namibië, hanteer tans die finansiële en administratiewe verantwoordelikhede van die loodsprojek namens die koalisie.


Volgens ’n resolusie deur die pasafgelope Algemene Jaarvergadering van die CCN sal lidkerke op ’n deurlopende basis ingelig word oor die vordering met die BIG-projek.
Na inhoud
Kerke soek skakeling met regering TC "Kerke soek skakeling met regering" \f C \l "1" 
Die vestiging van ‘n parlementêre kantoor vir die kerke sal nuttig wees om kerke ingelig te hou oor voorgenome nuwe wetgewing wat in die pyplyn mag wees. Dit sal voorts ’n direkte en vinnige inset van die Namibiese kerke in sodanige wetgewing fasiliteer. Met hierdie verklaring het die Algemene Jaarvergadering van die Namibiese Kerkeraad (CCN) onlangse pogings om sodanige skakel-kantoor met die regering in die lewe te roep, ondersteun. Uit voorlopige gesprekke wat reeds hieroor met die owerheid gevoer is, sal die kantoor waarskynlik met die finansiële hulp van die regering kan realiseer.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
INDONESIË: SUMATRA Oppervlakte 473,000 vk. km. Die wereld se 5de grootste eiland. 'n Geweldige potensiële stoorkamer van minerale en landbouprodukte - maar die grootste deel daarvan is ongetemde oerwoude, vleiland en vulkaniese gebergtes wat gebuk gaan onder swak ontwikkelde infrastruktuur - paaie en kommunikasiemiddele is swak ontwikkel en belemmer ontwikkeling. Bevolking 40,477,000 in sewe provinsies: Bengkulu; Jambi; Lampung; Riau; Bangka-Belitung; Noord, Suid en Wes Sumatra; en die outonome distrik van Aceh. Aceh is verwoes in die 2001 tsunami en die streek gaan steeds gebulk onder die verwoesting wat gesaai is daardeur. Mensevk. km: 85. Mensegroepe sluit in die: Aceh, Batak, Minangkabau, Deli, Riau, Lampung en verskeie Melayu (Maleise) sub-groepe. Godsiens: Godsdiensvryheid soos in die res van Indonesië vir beperkte groepe. Muslim 85.9%; Christen 10.7% (Protestante 9.2%, Katolieke 1.5%); Boediste 2.2%; Hindoes 0.5%; Ander (insluitend animiste) 0.7%. 

Tree in vir: 1 Sumatra is die lgrootste ongëevangeliseerde eiland in die wereld. Meeste is stoere Muslims. As dit 'n onafhanklike nasie was, sou daar net 9 ander nasies gewees het met meer onbereikte mense. Dit is die tuiste van 52 bekende onbereikte mensegroepe en omvat 25 miljoen mense. Van die 52 het 48 geen inheemse kerke nie en 34 het nie sendelinge of evangeliste van enige aard nie. 2 Christene is die sterkste verteenwoordig onder voormalige animistiese groepe — die enigste areas waar die Hollandse koloniale owerhede sendingwerk toegelaat het. Hulle is: a) die Bataks wat sewe taalgroepe beslaan met 6.5 miljoen mense. Die Toba, Dairi, Karo en Simalungun wat ongeveer 75% Christene is — Lutherane, Metodiste, Gereformeerdes en Pinkster groepe - sommige met nog oorblyfsels van hul animisme sigbaar. Die Batak is 'n dinamiese groep en met oor die hele Indonesië migreer en neem 'n prominente plek in in die weermag, polisie en in busigheid. Hul etniese hoogmoed en verkleefdheid aan ou gebruike, tesame met 'n vyandigheid teen die Sumatraanse Muslims verhinder hul effektiewiteit as kruiskulturele getuies.  b) Die Nias (530,000) en die Mentawai (55,000) leef op die eiland se weskus. Bykans almal is Lutherane, maar nominalisme en animistiese praktyke is wydlopend. Sommige Muslim groepe is aktief in pogings om hullle na Islam te bekeer. 'n Nuwe meer verstaanbare Bybelvertaling is bykans voltooi - bid vir gehoorsaamheid aan die Woord! c) Die Sjinese, meestal woonagtig in die stede en industriële areas is die grootste groep belydende Christene; alhoewel baie steeds die tradisionele godsdienste en Boedisme aanhang. Bid dat die Christendom sal herleef en dat hulle sal uitbreek uit kulturele kokonne om sodoende effektiewe getuies aan die mense rondom hulle sal word. 3 Die Muslim meerderheid het min blootstelling aan die Evangelie gehad. Daar was nog nooit meer as net 'n handjievol sendelinge wat onder hulle gewerk het nie, en dit is steeds die geval. Bid vir die klein handjievol inheemse Indoniese Christene en uitlanders wat uitreik na die onbereiktes. 4 Die onbereiktes: a) Die 3 miljoen Aceh van noord Sumatra is sterk Muslim en is invloedryk; hulle versprei die Islam na alle dele van Indonesië. Daar is slegs ongeveer 50 Aceh gelowiges en meeste van hulle woon elders. Die Nuwe Testament in hul taal is in 1992 gepubliseer. Onrus en geweld kenmerk die provinsie vir meer as 300 years. b) Die minder streng Muslims van Noord Sumatra. Daar is min indien enige Christene onder die Tamiang (900,000), Gayo (200,000) en die Simeulue (130,000), maar meer onder die Angkola en die Mandailing Batak. Daar is slegs beperkte uitreik na die  groepe - bid vir 'n effektiewe getuienis! c) Die Minangkabau van Wes Sumatra (7.5m) en verwante groepe soos die Rejang (500,000) en die Kerinci (400,000). Die Minangkabau is van die mees ontwikkelde en suksesvolle groepe in Indonesia. Daar is ongeveer 200 Christene (meestal in Java). Die NT is wettiglik gepubliseer met toestemming van die regering in 1997 maar meeste eksemplare word gekonfiskeer en verbrand deur die Wes Sumatraanse owerhede! d) Die Maleisverwante mense van Oos en Suid Sumatra, wat die Deli (2m), Melayu Riau (2m), en die Jambi (800,000) insluit. Daar is min Christene en ten spyte daarvan dat daar wenig uitreik na hulle is, was daar in die onlangse verlede 'n toename in werk onder hulle wat met bemoedigende resultate begroet is. e) Die Muslims van Sentraal en Suid Sumatra, wat sonde enige gemeente is. Die toename in uitreik na die Batin (70,000), Bengkulu (50,000), Enim (70,000), Kaur (50,000), Lematang (150,000), Lembak (160,000), Ogan (300,000) en die Semendo (105,000) is met min resultate begroet. f) Die mense van Lampung in die suide. Die inheemse mensegroepe word al meer gemargenaliseeren onderdruk deur nuwelinge van beide Sumatra en Java. Daar is geen inheemse kerke nie en die Komering (800,000), Lampung Abung (500,000), Lampung Peminggir (500,000) en Lampung Pubian (410,000) is totaal onbereik. Bid dat die Here effektiewe getuies in elk van die onbereikte groepe sal vestig en deur Sy Gees mense ontvanklik sal maak.
Na inhoud
Sondag Onder die Kameelboom TC "Sondag Onder die Kameelboom" \f C \l "1"  
Wat beteken dit vir iemand in die besigheid om onder beheer van die Heilige Gees te lewe? Gedagtes oor hierdie praktiese vraag word Sondag Onder die Kameelboom gewissel. Dit volg op verlede week se gesprek oor beheer-wees deur die Gees. Onder die Kameelboom is ’n radio-inisiatief van die NGKN en saai Sondae om 12:00 op Kanaal 7 uit. 
Na inhoud 
Leonard soek ‘n dominee TC "Leonard soek ‘n dominee" \f C \l "1" 
Die gemeente Leonard wag tot 15 Augustus 2009 aansoeke in vir die vakante predikantspos wat hulle het. 
Leonard is ‘n uitgestrekte plattelandse gemeente in die sentraal-oostelike deel van Namibië met 176 belydende (waarvan 50% bo die ouderdom van 50 jaar is) en 44 dooplidmate. Die meeste van die lidmate woon op plase. Daar is ‘n laerskool op die dorp en hoërskole binne ‘n radius van 200 kilometer.
Belangstellende kandidate moet asseblief hul bedieningsprioriteite en voorkeure aandui, die name van ten minste 3 referente verstrek en bereid wees om vir onderhoude op die gemeente se koste te kom, verkieslik saam met hulle gade.
‘n Mededingende diensooreenkoms met die riglyne van die Algemene Sinode as basis, sal onderhandel word. Pastorie gratis en gemeente-voertuig beskikbaar.
Nadere besonderhede kan van mnr Nico Louw verkry word by +264 62 569147 
of per epos aan ngleon@mweb.com.na.
Na inhoud
Giggel TC "Giggel" \f C \l "1" 
Wat noem mens ’n man wat in die hemel is? Glo ’n engel.

Wat noem mens ’n hele klomp mans in die hemel? Glo ’n leërskare van engele.

Wat noem mens alle mans wat in die hemel is? Hemel op aarde!

(Johann belowe hy’t dié een by ’n vrou gehoor!)
Na inhoud
Met Feldstraat-liefde
Die Feldmuis
Kuier ook op ons webblad 
	Feldmuis sê graag hartlik geluk aan Oupa André en Ouma Deen Theron (Pionierspark) met hulle pragtige Franse kleindogter. Hoewel Ma Mageli aanvanklik gesondheidsprobleme ondervind het ná ’n nood-keisersnee, is alles nou onder beheer. 
Feldmuis hoop net André vang nie koue nie, want sy hemde het g’n knope meer nie!

